
A natureza do romanico galego

Igrexa de San Pedro Fiz do Hospital do Incio - Sole Felloza

Dicia Cunqueiro que en Galiza o romanico pertence ao
aire que respiramos e que é unha das nosas paisaxes
naturais. Se nos autorizan a chiscadela, diremos que os
mais de oitocentos edificios romanicos que conserva-
mos forman un endemismo artistico que enraizou e se
estendeu pola nosa terra.

Non faremos pesadas descricions sobre arcos, deam-
bulatorios, canzorros ou timpanos, pero é preciso facer
algo de historia para saber de que falamos cando fala-
mos de romanico galego. O romanico chegounos polos
camifios de peregrinacion, e a gran renovacién entre o
primeiro romanico -o de Mondofiedo, Vilanova, Toques
ou Rebordans- e o romanico pleno estendeuse a partir
da construcién da Catedral de Santiago.

Cando falamos de romanico galego falamos sobre todo
de arquitectura e escultura. Hai tamén pintura, esmaltes,
ourivaria, pero a meirande parte do conservado corres-
péndese con parroquiais e mosteiros. Quen traballaban
a pedra reproduciron o que viran facer no obradoiro
compostelan ou nas catedrais de Lugo ou Tui. Se queren
datar canto fosil atopen, para o romanico galego, en caso
de dubida, digan século XII. As mais das veces acertaran.

Para amantes da xeoloxia e a petroloxia é preciso des-
tacar que o noso romanico é maioritariamente de gra-
nito, unha pedra que pola dificultade no tallado impén
un xeito propio fronte ao doutros territorios. Apunten
tamén que temos edificios como o de San Pedro Fiz
do Incio feito no chamado "marmore azul". Hai tamén
igrexas erguidas en “ollo de sapo”, tal é o caso de San
Paio de Abeleda, ou en “pedra cabaleira”, que podemos
atopar no val de Quiroga.

Visitando as nosas igrexas romanicas, amantes da fau-
na silvestre non pasaran fame, porque a middo atopa-
ran xabaris, lobos, lebres, aguias, serpes e tartarugas...
Quen esqueceria a raposa detras das galifias esculpida
en Serantes? Ou a serpe perseguindo peixes en Noguei-
ra de Mifio? E onde se viron mazaricos como os da xane-
la de Santa Maria de Castelo?

Para amantes da fauna exoética anda o noso romanico
farturento de pelicanos, macacos ou leéns, e tamén se
viu algun elefante no Serengueti do romanico galego. Se
son de fauna doméstica non lles han faltar cans, gatos,
bois e vacas, afos e castrons.

Para amantes da botdnica, o romanico é un herbario
feito en pedra. Hai fartura de rosaceas ou follas de to-
dos os tipos. Nos capiteis podemos atopar froitos moi
variados como as pifias de San Fiz de Cangas. E cando
San Roberto e San Bernardo promoveron a reforma do
Cister, as igrexas floreceron coma campos en primavera
porque a prohibicién de decorar con escenas biblicas e
con bestiarios fantasticos como sereas, griféns, basilis-
cos, centauros e harpias, levou a cantaria a refuxiarse na
natureza para adornar os edificios.

Para saber como convive o romanico hoxe coa natureza
vaian a Pesqueiras ver a colonia de morcegos que habita
aquela igrexa das monxas desterradas.

Tamén temos especies ameazadas polo desleixo ou o
envellecemento. Alglns parques edlicos inclien romani-
co nas poligonais. Se ninguén o impide, a rentes de moi-
tas igrexas pasaran lifias de evacuacion e as mais delas
teran aeroxeradores ao fondo. En relacion ao proxecto
da celulosa de Altri e Greenalia para a Ulloa, s6 diremos
que a Ulloa é un territorio moi rico en romanico. Os tres
concellos -Monterroso, Antas e Palas- relnen maéis de
sesenta igrexas romanicas.

Na cerna deste pais estd o romanico e hai que defen-
delo!

San Paio de Abeleda - Sole Felloza

n°91-2024-1



